ՀԵՏԱՔՐՔՐՎԱԾՈՒԹՅԱՆ ՀԱՅՏԻ ՆԵՐԿԱՅԱՑՄԱՆ ՀՐԱՎԵՐ
(ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆՆԵՐ-ԸՆԿԵՐՈՒԹՅԱՆ ԸՆՏՐՈՒԹՅՈՒՆ)
	 
ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆ
ՍՈՑԻԱԼԱԿԱՆ ՊԱՇՏՊԱՆՈՒԹՅԱՆ ՎԱՐՉԱՐԱՐՈՒԹՅԱՆ ԵՐԿՈՐԴ ԾՐԱԳԻՐ
ՎԱՐԿ NO: 5398-AM

ԽՈՐՀՐԴԱՏՎԱԿԱՆ ԾԱՌԱՅՈՒԹՅԱՆ ԱՆՎԱՆՈՒՄԸ` Գավառի, Մարտունու և Սևանի համալիր սոցիալական ծառայությունների տարածքային կենտրոնների շինարարական և շին-վերանորոգման աշխատանքների նկատմամբ տեխնիկական հսկողության իրականացում

Հղում No. (համաձայն Գնումների Պլանի): SPAP 2-C- 3.1.2.k

Հայաստանի Հանրապետությունը միջոցներ է ստացել Համաշխարհային բանկից «Սոցիալական  Պաշտպանության Վարչարարության երկրորդ» ծրագրի (ՍՊՎԾ-2) (վարկ՝ 5398-ԱՄ) ֆինանսավորման համար և նպատակ ունի օգտագործել այս միջոցների մի մասը խորհրդատվական ծառայությունների համար:  

Խորհրդատվական ծառայությունների հիմնական նպատակն է՝ Գավառի, Մարտունու և Սևանի hամալիր սոցիալական ծառայությունների տարածքային կենտրոնների շինարարական և շին-վերանորոգման աշխատանքների նկատմամբ տեխնիկական հսկողության իրականացումը:

Սույն առաջադրանքի իրականացման համար նախատեսվում է վարձել Խորհրդատվական ընկերություն (հետայսու` Խորհրդատու):

Խորհրդատվական կազմակերպության հիմնական գործունեությունը կայանալու է հետևյալում`

  ա) Տեխնիկական հսկողության ենթակա շինարարական օբյեկտներում շինարարական աշխատանքների նախագծանախահաշվային փաստաթղթերի ուսումնասիրություն և մինչև դրանց հաստատումը պատվիրատուին կարծիքի ներկայացում՝  նախատեսված շինարարական աշխատանքների տեխնիկակական  իրականացման  տեսանկյունից հնարավոր ռիսկերի ու բացերի վերաբերյալ.
 բ) Տեխնիկական հսկողության ենթակա շինարարական օբյեկտներում   սույն առաջադրանքի կատարման ուղղությամբ  պայմանագրով նախատեսված տեխնիկական հսկողություն իրականացնող մասնագետ(ներ)ի ներկայության ապահովումը՝  համաձայն Կապալառուների կողմից շինարարական օբյեկտներում իրականացվող աշխատանքային ժամանակացույցի, 
գ) Տեխնիկական հսկողության ենթակա շինարարական օբյեկտներում  շինարարական աշխատանքների (այդ թվում համակարգչային ցանցի մոնտաժման) նկատմամբ տեխնիկական հսկողության իրականացումը՝  ՀՀ օրենսդրությամբ  սահմանված  շինարարական նորմերին ու կանոններին և Պատվիրատուի ներկայացրած պահանջներին համապատասխան:

Ծառայությունների իրականացումը պետք է սկսվի  տվյալ շինարարական օբյեկտում շինարարական աշխատանքների մեկնարկի օրվանից և ավարտվի կապալի պայմանագրով նախատեսված ժամկետում` օբյեկտի շահագործման հանձնման ակտի ստորագրումով:

Որակավորման չափանիշներ
        Տեխնիկական հսկողություն իրականացնող կազմակերպությունը պետք է ունենա`

· հասարակական շենքերի շինարարության տեխնիկական հսկողության իրականացման առնվազն երեք տարվա փորձ  կամ տեխնիկական հսկողության գծով հաջողությամբ իրականացված առնվազն երեք ծրագիր,
· շինարարությունների որակի տեխնիկական հսկողության իրականացման համար անհրաժեշտ լիցենզիաները (հասարակական, էներգետիկ, կապի, տրանսպորտային, հիդրոտեխնիկական),
· Տեխնիկական հսկողության համար հանձնարարվող յուրաքանչյուր  շինարարական օբյեկտի հաշվով  տեխնիկական հսկողության իրականացման իրավասություն (այդ թվում գեոդեզիական սպասարկման և չափագրությունների իրականացման հմտություններ) և առնվազն երեք տարվա մասնագիտական փորձառություն ունեցող առնվազն մեկ  մասնագետ: 


Հետաքրքրված խորհրդատուների ուշադրությունը հրավիրվում է Համաշխարհային բանկի՝ «ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձման Ուղեցույցների» (2011թ-ի հունվար, խմբագրված՝ հուլիս 2014 թ-ի («Խորհրդատուի ուղեցույց») 1.9 պարագրաֆին, որտեղ սահմանված է շահերի բախման վերաբերյալ Համաշխարհային բանկի քաղաքականությանը:

Խորհրդատվական ընկերության ընտրությունը կիրականացվի «Ուղեցույցներ. ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձում» փաստաթղթում (2011թ-ի հունվար, խմբագրված՝ հուլիս 2014թ-ի («Խորհրդատուի ուղեցույց») սահմանված «Խորհրդատուների որակավորում ընտրության» մեթոդի ընթացակարգերի համաձայն:  

Հետաքրքրված թեկնածուները կարող են լրացուցիչ տեղեկատվություն ստանալ ներքոնշյալ հասցեով հետևյալ աշխատանքային ժամերին` 09:00-ից մինչ 18:00-ը:  

[bookmark: _GoBack]Հետաքրքրվածության հայտերը պետք է գրավոր ձևով ներկայացվեն ներքոնշյալ հասցեով՝ (անձամբ, փոստով կամ էլ-հասցեով) մինչև 2019թ. Սեպտեմբերի 05-ը, ժ. 18:00 (տեղական ժամանակով):


Պրն  Վարդան Հարությունյան
ՀՀ ֆինանսների նախարարության ծրագրերի իրականացման վարչություն
 ՀՀ, ք. Երևան, 0010, Մելիք-Ադամյան 1
հեռ. (374-11) 91 05 93; 
էլ. փոստ secretariat1@minfin.am

